
				এই পাতাটির মুদ্রণ সংশোধন করা প্রয়োজন। 
夏闷怀*可1 &\s

ক্যাথেরিণ একটা প্লেট আনিয়া আমার ঝুলিতে ভরিয়া রাখিল, এবং তাহার প্লেট চুরি গিয়াছে বলিয়া ঘোষণা করিয়া দিল । ক্যাথেরিণ, তার পর, নিজেই একটা তীক্ষ ছুরি লইয়া পয়ঃপ্ৰণালীর কাছে। যাইয়া লুকাইয়া রহিল। অবশেষে, আমি পুলিশ কর্তৃক ধৃত হইবার পরে, ক্যাথেরিণ ছুরির আঘাতে মাইকেলকে মারিয়া ফেলিল ।”
মাজিষ্টে ট কহিলেন,-“তুমি এত তত্ত্ব জানি, তবে বাছা তোমার ঝুলিতে প্লেট খানা রাখিলে কেন ? আর এ বিষয়ে, কোন সংবাদই বা পূর্বে প্রচার করিলে না কি জন্য ?”
বালিকা কহিল,—“আপনার ত মহাশয় সবই ভুল হইতেছে আমি সে সময়ে ইহার কিছুই জানিতাম না । মাইকেল কল্য রাত্ৰিতে আমাকে এই সমস্ত যেন দেখাইয়া দিয়া ভাল করিয়া বুঝাইয়া গিয়াছেন।”
মাজিষ্টেট কহিলেন, —“আচ্ছা, সে কথা পরে হইবে। কিন্তু ক্যাথেরিণ, এ দুষ্কৰ্ম্ম করিল কেন ? মাইকেল
তাহার কে ?”
বালিকা মাথা হেঁট করিয়া কহিল,--“ক্যাথেরিণ মাইকেলের স্ত্রী । সে মাইকেলকে পরিত্যাগ করিয়া আর এক পুরুষের আশ্রয় গ্রহণে অভিলাষিণী হয়, এবং ওদেসায় পলাইয়া আসিয়া লাকের সহিত গৃহবাস করে। মাইকেলও তাহার অনুসন্ধানে ওদেসায় চলিয়া আইসেন। ক্যাথেরিণ মাইকেলকে দেখিতে পাইয়া, লুক্কায়িত ভাবে, নিজের বাড়ীতে প্রবেশ করে।

				 এই পাতা শেষ সম্পাদিত হয়েছে ১১:১২টার সময়, ৩১ আগস্ট ২০১৬ তারিখে।

